
ONA TILINI O’QITISH JARAYONIDA AXBOROT-KOMMUNIKATSIYA 

TEXNOLOGIYALARIDAN FOYDALANISH TAMOYILLARI 

 

Xaydarova Xurshidaxon Shukurjonovna  

Dang’ara tumani 1-sonli kasb-hunar maktabi,  

ona tili va adabiyoti fani o’qituvchisi 

 

Annotatsiya. Ushbu ilmiy maqolada pedagogik faoliyatni amalga oshirish 

uchun zarur bo‘lgan, ya’ni yoshlarning ma’naviy, badiiy va ahloqiy madaniyatini 

shakllantirishga, ijodiy mahorat, nafosat va badiiy didni o‘stirishga, fikr doirasini 

kengaytirishga, mustaqillik va tashabbuskorlikni tarbiyalash kabi bilimlarni olish 

muammolarini yoritishga, ona tili darslarida axborot-kommunikatsiya 

texnologiyalaridan foydalanish imkoniyatlariga bag‘ishlangan. Maqola boʻlajak 

oʻqituvchilarning kommunikativ madaniyatini shakllantirishda soʻzning oʻrni va 

ahamiyati haqida boʻlib samimiylik, ravon nutq va kommunikatsiya ta’lim jarayonini 

tashkil etishning asosiy boʻg’ini hisoblanadi.  

Kalit so’zlar: kommunikatsiya, kommunikativ madaniyat, kommunikativ 

kompetensiya, nutqiy muloqot, ravon nutq, samimiylik, pedagogik mahorat. 

      

Oʻqituvchi kasbiy faoliyati davomida nutqidagi soʻz qudratini takomillashtirib 

boradi. U oʻzbek tilining boy imkoniyatlaridan unumli foydalanish orqali soʻz 

boyligini goʻzal, ravon, ifodali, ta’sirchan boʻlishiga intiladi. Zero, goʻzal va 

ta’sirchan soʻzlay bilish ham san’at. Bu san’atdan bebahra boʻlgan oʻqituvchining 

kasbiy mahorati shakllanmaydi. Qaysi fanni oʻqitishdan qat’iy nazar, oʻqituvchining 

asosiy quroli soʻz boyligidir, u soʻz qudrati asosida kommunikativ qobiliyatini 

namoyish etadi. Pedagogning soʻzi va ishi ham bir boʻlishi kerak. Soʻz bilan og‘zaki 

ta’sir oʻtkazish oʻqituvchining madaniy saviyasida va oʻquvchi muloqotida muhim 

ahamiyat kasb etadi. Chunki, insonning “aql-zakovati, fikr-tuyg‘ulari, bilimi va 

madaniyat saviyasi, tafakkuri ma’lum darajada soʻzda ifoda etiladi. 1 

Muomala madaniyatida soʻz aqldan kuch, tildan ixtiyor oladi” (Aziz Yunusov). 

Soʻz bilan og‘zaki ta’sir oʻtkazishni amalda oʻz pedagogik faoliyatida qoʻllovchi 

oʻqituvchi oʻz hissiyotlarini, ijodiy ta’sirlanishini boshqarish koʻnikmalariga ega 

boʻlishi va oʻz his-tuyg‘ularini faqat ta’lim–tarbiyaviy maqsadni amalga oshirish 

                                                             
1 Til va adabiyot ta’limi ( O’zbekiston Respublikasi Xalq Ta’limi Vazirligining ilmiy metodik jurnali). 2008 

yil 1-son. 3-6 b  

uchun ifodalashi hamda oʻquvchi qalbini nooʻrin soʻzlar bilan jarohatlab 

qoʻymasligi, soʻzlarni aniq ifodalashda pedagogik takt normalaridan chiqib 

ketmasligi lozim. Oʻqituvchining imo-ishoralari va yuz harakatlari soʻz bilan og‘zaki 

ta’sir qilishni kuchaytiradi. Yuz harakatlari va imo-ishoralar nutqda ovozning 

balandpastligi bilan mos kelishi kerak. Ogohlantiruvchi soʻzlar, notiqlik san’ati 

asosida ta’sir etish, vazifani ijro etishga undovchi buyruqlar, ta’qiqlangan iboralarni 

ishlatmaslik, hazil orqali fikrini anglatish, oʻquvchining erkin mulohazalarini 

ma’qullash yoki nojoʻya harakatlari uchun ayblash soʻzning og‘zaki ta’sir etuvchi 

komponentlaridir.2 Soʻz bilan imo-ishoraning va yuz harakatlarining birligi ma’lum 

qilinayotgan axborot hajmdorligi va ta’sirchanligini kuchaytirishi lozim. Yangi 

pedagogik texnologiyalarga bag’ishlangan adabiyotlar va maqolalarda bir qator 

oqitish usullari haqida soz yuritilmoqda. Bu usullar innovatsion metodlar sifatida 

taqdim etilmoqda. Shulardan ona tili darslarida bo’sh o’zlashtiruvchi o’quvchilar 

bilan qo'llanishi mumkin bolgan ayrim metodlar xususida so'z yuritamiz.  

1. Modulli talim texnologiyasi. Bu o'quvchilarda darslik, ilmiy-ommabop va 

qo'shimcha adabiyotlar bilan mustaqil ishlash ko'nikmalari, ijodiy va mustaqil 

fikrlashni rivojlantirish maqsadida o'tkaziladi. Modulli ta'lim texnologiyasining 

o'ziga xos jihati o'rganilayotgan mavzu bo'yicha o'quvchilarning mustaqil va ijodiy 

ishlariga imkon beradigan modulli dastur tuzishdir. 

 2. Hamkorlikda o’qitish texnologiyasi, uning asosiy g’oyasi o'quv 

topshiriqlarini va faqat birgalikda bajarish emas, balki o'quvchilarni hamkorlikda 

o'qishga orgatadi, ular o'rtasida hamkorlik, o'zaro yordam va fikr almashinishi 

vujudga keltirish.  

3. Muammoli ta'lim texnologiyasi. Muammoli vaziyat yaratish, savollar 

qo'yish, masalalar va topshiriqlarni taklif qilish, muammoli vaziyatni yechishga 

qaratilgan muhokamani uyushtirish va xulosalar to'g’riligini tasdiqlashdir.  

4. Interfaol metod texnologiyasi. O'quvchilarning ijodkorligiga tayanish, 

darsda erkin bahs-munozara sharoitini tug’dirish. Buning uchun sinf kichik 

guruhlarga bo'linadi va dars davomida shu guruhlar bilan ishlanadi.  

5. Didaktik oyinlar texnologiyasi. Dars jarayonida turli didaktik o'yinlarni 

qo'llash va ular orqali darsda jonlanish, faol harakat va qiziqish uyg’otish.  

6. Sinov darslari. Yangi pedagogik texnologiya asosida dars o'tish shakllari va 

usullarini o'zgartirib, ularni xilma-xil qilib, oqituvchi oquvchini oquv jarayonining 

                                                             
2 Xoliqov- Pedagogik Mahorat - Toshkent «Iqtisod-Moliya» 2011 7. Umumiy psixologiya darslik - 

F.I.Xaydarov, N.I.Xalilova Nizomiy nomidagi TDPU. Toshkent – 2010 

faol qatnashchisiga aylantiradi. O’qituvchi va o'quvchining hamkorlikdagi faoliyati 

bu darsni interfaol darsga aylantiradi. O'qitishning yangi interfaol shakllari – ta'lim-

tarbiya masalalarini unumli yechishga, o'quvchilarning bilish faoliyatini 

kuchaytirishga qaratilgan o'quv mashg’ulotlarini takomillashtirish yo'llaridan biri.3 

Xorijiy davlatlar tajribasida sinovdan o'tgan bu metod ya'ni interfaol metodga ko'ra 

darslar bir necha bosqichga bo'linadi: Ular chaqiriq, aqliy hujum, anglash, fikrlash 

kabi bosqichlardir.  

1. Chaqiriq bosqichi. Bu bosqichda oaquvchilarni faollashtirish, mavzuning 

mazmun – mohiyatiga kirib borish, uni his etish, anglab yetish jarayoniga tayyorlash 

kabi maqsadlar ko’zda tutiladi. Bunda o’qituvchi tomonidan berilgan savollarga 

javob berish jarayonidao’quvchilar o’zaro fikr almashadi.  

2. Aqliy hujum bosqichi. Bu usul darsning boshlanishida yoki istalgan joyida 

qo’llanishi mumkin bo’lib, u muamoni o’z g’oyalari, fikrlarini aytish yo’li bilan hal 

qilishdan iborat. Masalan, o’qituvchi sinf taxtasiga til so’zini yozadi va 

o’quvchilardan “Ushbu so’z sizlarda qanday tassavvur hosil qildi yoki shu so’zni 

yana qaday talqin qilsa bo’ladi?” – deb so’raydi. O’qituvchi o’quvchilar tomonidan 

bildirilgan fikrlarni sinf taxtasiga quyidagi tartibda yozib borishi mumkin: 

O’quvchilarning fikrlari noto’g’ri deb topilmasligi lozim aksincha, o’qituvchi iloji 

boricha o’quvchilarga yordam berishi noto’g’ri fikr aytib qo’yishdan 

cho’chimaslikka da’vat qilishi, oxirida esa bildirilgan fikrlarning har birini 

o’qituvchi tahlil qilib berishi kerak. Sinfdan tashqari o’qish darslarini tashkil etishda, 

o’quvchiga o’qiladigan materiallarni bir hafta oldin tavsiya etsa, o’quvchi dam 

oladigan shanba, yakshanba kunlarida bekor qolmaydi.4 Albatta, bunda ota-ona 

nazorati o’ta muhim. 

      Har qanday sharoitda oʻqituvchi oʻquvchilar bilan sinfda uchrashishga 

maxsus hozirlik koʻrishi lozim. O`qituvchining nutqi darsda hamisha o`quvchilarga 

qaratilgan bo`ladi. O`qituvchi yangi saboqni tushuntirayotgan, o`quvchining 

javobini tahlil qilayotgan yoki tanqid qilayotgan bo`lsa ham, uning nutqi hamisha 

o`zining ichki kuchi, ishonchi, oʻzi gapirayotgan narsaga qiziqqanligi bilan ajralib 

turadi. Fikrning ifodasi o`quvchilar uchun aniq, sodda, tushunarli bo`ladi. 

Oʻqituvchining bayoni o`quvchilar fikri va diqqatini maksimal darajada 

                                                             
3 B.X.Xodjayev.Umumiy pedagogika nazariyasi va amaliyoti.T-2017  

 
4 Zebo Qosimova – Ta’lim texnologiyalari (pedagogik mahorat) oʻquv-qoʻllanma. Toshkent – 2013  

faollashtirishga qaratiladi: oʻqituvchi oʻquvchilar oldida savollar qoʻyib, ularni asta-

sеkin toʻgʻri javob bеrishga undaydi, oʻquvchining diqqatini kuchaytiradi hamda 

fikrini faollashtiradi. 

